
Beavdegirji

Sámi girkoráđđi (SGR)

07. – 08.02.2007

Kárášjohka

Čoahkkimis ledje: 

Tore Johnsen, jođiheaddji
Ingrid Jåma

Mareno Mikkelsen

Ingrid Johansen

Tor Berger Jørgensen

Niilas Henry Nystad, várrelahttu

May Liss Kant, várrelahttu

Eai boahtán:

Inga Marie Nordstrand

Jonhild Jåma

Čállingoddi:

Synnøve Brevik

Inger Anna Gaup Gustad

Asta Johnsen

Line M. Skum

Per Dehlin

EAHKETIPMILBÁLVALUS 
Gaskavahku guovvamánu 07. beaivvi dollojuvvui sámi / dáru eahketipmilbálvalus Kárášjoga girkus dii. 19:s.   

Liturga: Proavás Arild Hellesøy

Sárdni: Báhppa Tore Johnsen 

Dulka:  Katekehta Berit Frøydis S. Johnsen

Girkomusihkka: Halvdan Nedrejord

Girkogáfebottus maŋŋil eahketipmilbálvalusa lei ságastallan mas Kárášjoga searvegoddi ovddidii iežas hálidusaid sámi girkoeallima hárrái: 

Liturgiija ja Sálbmagirji II 
· Ođđa davvisámi liturgiija lea rohkosiid ollašuvvan ja lea buorre go sámi liturgiijat olggosaddojuvvojit girjin.

· Ođđa sálbmagirjji lávlunvugiin rievdaduvvo lávlunvuohki. 
· Boares olbmuide lea váttis lávlut nuohtaid mielde. Vuosttaš vearsa galggašii danin čállojuvvot guovtte geardde, oktii nuohtain ja nuppes almmá nuohtaid haga. 
· Sálbmadávvira lea mávssolaš fievrredahttit nuorat buolvvaide. 

· Ii ábut seaguhit sámi lávlunvuogi ja juoigama. Juoigan ii heive Ipmila vissui, muhto servodatviesuin.
· Lea buorre go sámi govastagat geavahuvvojit. Omd. go báhppa atná bieksuid. Dakkáriid govastagaid hálidivččiimet eanet. 
Sámegiella girkus
· Searvegotti bealis dovddahedje giitevašvuođa go báhppa sárdnidii sámegillii eahketipmilbálvalusas. 

· Váillahit gullat sártni eatnigillii ja iige dušše jorgaluvvon gillii.

Sámi girkoráđi kanturbáiki 
· Oslo lea boaittobealde – dat mii doppe dáháphuvvá lea guhkkin eret mis. Searvegoddi lea oarbbis go SGR lea nu guhkkin. Dat dušše johtá doppe miehtá. Dat váillahuvvo, go SGR sáhtášii leat buorre ovttasbargoguoibmi. 
· SGR dovdo amasin dáppe, dat ferte oidnogoahtit eanet sámi servodagas. Geavehehket mediijaid eanet.
Rekrutteren / Nuorat
· Lea dehálaš ságastallat nuoraiguin daid birra maid sii oaivvildit.
· Rohkosvádjoleapmi girkus lea mánáid miela mielde, ja galggaše čađahuvvot eanet háviid jagis. Mii fertet čuovvut eanadagaid, dat rivdet sihke nuoraid ja boarrásiid ektui. 
· Kárášjogas bovdejuvvojit máná (4. luohkáhasat) ovddasmorašásodagaide guldalit rohkosbottuid. Sii ohppet kristtalašvuođaipmárdusa ja lávlut boares vuogi mielde. Dan maŋŋil lea girkogáffe.
· Ovddit ipmilbálvalusa ledje mánát mielde ráhkadeame. Lei movttidahtti buohkaide geat ledje mielde. Mii vuordit buriid vuordámušaiguin oažžut ođđa girkovistti girku báldii. 
· Rekrutterendilli Sis-Finnmárkkus lea hui váttis: 8 virggis leat 3 báhpa virggis. 5 virggi almmuhuvvojit fargga. 
· Mii sáhttit doaivumis sáddet 8 nuora Nuoraid girkodiggái Álttás hellodagaid. 
ČOAHKKIN SÁMEDIKKERÁĐIIN GUOVVAMÁNU 8. BEAIVVI 

Njeallje ášši:
1) Stáhta – girku oktavuohta  

2) Girkolaš álgoálbmotbarggut: oktasaš hástalusat 

3) Sámi girkoeallin ja doarjagat Sámedikkis (guovttegielatvuođaruđat, materiálat, eanet girkolaš virggit jnv.) 

4) Sámi álbmoga vuoiŋŋalaš dárbbut. Movt addit eanet saji dasa? 

Sámediggeráđi lahttu Terje Tretnes (Sámiálbmotbellodat) sávai SGR:ii bures boahtima čoahkkimii. Tretnesas lea sierra ovddasvástádus dáin surggiin; kultuvra, dearvvašvuohta- ja sosiála, mánát, eanandoallu ja Deanučazádat ja Njávdaneatnu.

SGR` jođiheaddji Tore Johnsen muitalii manne ráđđi lea válljen čalmmustahttit dán njeallje ášši.

Čoahkkáigeassu ságastallamis:

Sámedikki bealis lea dehálaš suodjalit ja ovdánahattit sámi girkoeallima, ja ahte buot sámi gielat gullojit girkus. Stáhta-girku áššis deattuhii Sámediggi oažžut fárrui sámivuođa beliid. Sámedikki ságastallamiid vuođul stáhta-girku áššis válljii Sámediggi A-modealla. 

Sámedikki bušeahtta leat gáržžiduvvon, muhto lea vejolaš ohcat doarjagiid. Lea SGR iežas duohken čilget iešguđet dárbbuid ja ovddidit jearaldaga Sámediggái, nugo oallugat earát nai dahket. Dat ii guoskka dušše ruđalaš doarjagiidda, muhto maid áššiid ektui gokko orro vejolaš ovttasbargat. 

Sihke Sámediggi ja Sámi girkoráđđi barget ovddidit álgoálbmogiid iežaset árbevieruid ja eallima, ja danne leat dákko buorit ovttasbargovejolašvuođat. Sámediggi galgá vuhtiiváldit buot beliid sámi servodagas, maiddái vuoiŋŋalaš beali. 

Sámedikki bealis hálidit gávdnat buriid čovdosiid ovttasbargat iešguđet orgánaiguin ja ásahusaiguin. Lea vejolaš doallat fásta gulahallančoahkkimiid sihke politihkalaš ja hálddahuslaš dásis. Ja dan bokte sáhttet maid čuožžilit eanet ja eará áššit maiguin lea vejolaš ovttasbargat. Lea maid vejolaš váldit oktavuođa jus eaŋkiláššiin heive ráhkadit oktasaš strategiija. 

Sámedikki bealis daddjui ahte eai oainne makkárge váttisvuođaid ovttasbargat SGR:in, das ferte dušše gávdnat dan buoremus vuogi.

SGR` jođiheaddji giittii čoahkkima ovddas, ja daid signálaid ovddas maid Sámediggi attii ovttasbarggu hárrái. 

RÁĐĐEČOAHKKIMA RAHPAN:

Jođiheaddji Tore Johnsen álggahii ráđđečoahkkima rohkosbottuin gaskavahku, ja Ingrid Johansen fas duorastaga

Gohččun ja áššelistu dohkkehuvvoje. 

Ráđđečoahkkin álggahuvvui ráđđelahtuid ovdanbuktimiin, ja makkár višuvnnat sis leat sámi girkoeallima ektui.

Ovdanbuktimis namuhuvvoje čuovvovaš áššit mat guhtiige leat dehálaččat dál:

· Boazodoalu dilli

· Movt galget nuorat dovdat girku iežaset girkun
· Sámi arenahuksen lea mávssolaš

· Sámi nuoraid čuovvoleapmi maŋŋil konfirmerema
· Lulli-Hålogalándda bismagoddi ja dan gelbbolašvuohta sámegielas ja girkoeallimis

· Gaskavuohta gaskal sámi álbmoga ja mišuvnna

· Dálkkádatrievdamat

· Sámegiela mávssolašvuohta
· Dulkon girkus lea buorre, ja galggašii vel eanet

· Sámegiela geavaheapmi ja girkui gullevašvuođadovdu gullá oktii. 
· Unnán fálaldagat nuoraide boaittobealbáikkiin
Jurdagat ovddosguvlui:
1. Makkár  niegut mis leat girku hárrái  Sámis? 

· Lea dehálaš ahte girku váldá vára sámi nuorain. Iigo sáhtáše lágidit sámi historjáseminára nuoraide? Eai buohkat boađe dušše gullat Ipmila sáni, muhto maiddái beassat earáiguin deaivvadit. Árjepluovis leat ovdamearkkadihte gárrenmirkokeahtes doalut gos nuorat dánsejit ja čájehit teáhtera. Diet lea oahppu doalahit iežas nuppiide maiddái fysalaš lagasvuođain

· Jorgalit eanet girkolaš oahpponeavvuid julevsámegillii (omd. konfirmánta-plánat). Eatnigiella lea mávssolaš, ja danin dárbbašit oažžut julevsámegiel dulkonbálvalusa. Jorgalit mánáidgirjjiid julevsámegillii maid mánáidgárddit maid sáhttet atnit. Lulli-Hålogalándda bismagottis dárbbahuvvošii loktet julevsámegiela ja kultuvrra gelbbolašvuođa. Julevsámeguovlu lea viiddis, ja dan ferte vuhtiiváldit
· Buoridit sámegielat dulkonbalvalusa Davvi-Romssas. Eanet sámi biibbalmuitalusat sámegillii, ja main leat govat. Dat geasuha nuoraid. Eanet sámegiella allameassus. Nuorat eai leat hárjánan gullat sámegiela girkus. Ja juohkit sámi gástagihppagiid mánáide 
· Sámi girkoeallin galgá boahtit oidnosii miehtá bismagotti, sihke ipmilbálva-lusain, bismagotti hálddahusas, geavahit sámi leavgga jnv. Vuostevuođaid ferte maid loktet ja girku sáhttá bargat omd. soabadanbargguid oktavuođas
· Mánát galget beassat gullat biibbalhistorjjáid ipmilbálvalusas, omd. flanellográfa bokte
· Eanet bargit Sámi girkoráđi čállingoddái, omd. sámi nuoraidkonsuleanta
· Galggašii šaddat lunddolažžan ahte sápmelaččat boađáše eanet oidnosii girkus ja ahte Sámedikki ovddas maid rohkadallojuvvošii. Addojuvvošii sadji vuoiŋŋalašvuhtii girku eallimis (sámi sálmmat, hástalit sápmelaččaid lohkat teavsttaid sámegillii). Sámi girkoeallima ferte diktit iežas vuoiŋŋalaš eallima ovdánit iežas lávkkiiguin
· Eanet sámi arenahuksen girkus, erenoamážit sámi nuoraid gaskkas. Lasihit sámi demokratiija girkus
· Girku berre obbalaččat čájehit čielgasit ahte dat lea sámi / dáru girku
· Báikkálaš girku berre eanet beroštišgoahtit sámi girkoeallimis. Girkun mas Kristus lea guovddážis, ja girkun sápmelaččaide gos sáhttet iežaset dovdát
· Movt galgat oažžut mielde vuorasolbmuid geat eai boađe doaluide ja diekkáriidda? Sii leat maid ressurssat
Čoahkkáigeassu: 

Nuorat / arenahuksen

Giella (oahpponeavvut, dulkon)

Resurssat (SGR` čállingoddi)

Loktet sámi girkoeallima oidnosii obbalaččat  
Hástalus: 
SGR ii galgga dušše addit vástádusaid guovddášgirkolaš bargguide ja áššiide. SGR lea sámi girkolaš jođihangoddi mii ieš maid sáhttá ovddidit áššiid mat gusket sámi girkoeallimii. 

SGR` jođiheaddji muitalii vel loahpas stuora áššiid birra mat bohtet dán jagi mielde:
· Homofiliijaášši ovddiduvvo GČ:s 2007.  SGR oažžu maid dán ášši ja lea sávahahtti ahte dat sáhttá meannuduvvot guldaleaddji vugiin
· Sámi girkoráđi ođđasitorganiseren. Kanturbáiki SGR` čállingoddái. Molssaeavttut čielggaduvvojit ovdal go váldočállivirgi almmuhuvvo
Áššelistu

Ášši SGR 01/2007:
Vuođđudeapmi 
Ášši SGR 02/2007:
Geahčadit SGR` njuolggadusaid  
Ášši SGR 03/2007:
Čoahkkingirjjit 


 

Ášši SGR 04/2007:    Referáhttaáššit 


 
Ášši SGR 05/2007:    Diehtoáššit 
Ášši SGR 06/2007:    Guovddášgirkolaš ráđiid 2006` jahkedieđáhus 


Ášši SGR 07/2007:    Guovddášgirkolaš ráđiid 2007`jahkeplána   




Ášši SGR 08/2007:    Guovddášgirkolaš ráđiid 2007`bušeahtta  

Ášši SGR 09/2007:    Stáhtabušeahtta 2008. Vuoruheamit girkolaš bargguide ollislaččat
Ášši SGR 10/2007:
Stáhtabušeahtta 2008. Vuoruheamit girkoráđđái gulli bargguide
Ášši SGR 11/2007:
Sámi girkoráđi bargu viidáseappot álgoálbmotgažaldagaiguin     
Ášši SGR 12/2007:    Sámi searvegoddi lullisámiguovllus  
Ášši SGR 13/2007:
Girkomusihkkaplána – nammadit sámi áirasa bargojovkui 

Ášši SGR 14/2007:
OVF – ruhtajuolludeamit

Ášši SGR 15/2007:
Muđui




1) Kanturbáiki SGR` čállingoddái 

SGR 01/07
Vuođđudeapmi
Nubbinjođiheaddji ja SGR/BL miellahtuid válljen. 

            Mearrádus: 

1. Ingrid Jåma válljejuvvo Sámi girkoráđi nubbinjođiheaddjin 2007- 2008 áigodahkii.
2. Mareno Mikkelsen válljejuvvo fásta lahttun Sámi girkoráđi bargolávdegoddái. 

Inga Marie Nordstrand ja Jonhild Joma válljejuvvoba várrelahttun Sámi girkoráđi bargolávdegoddái.  

SGR 02/07
Geahčadit SGR` njuolggadusaid  
Ráđđi geahčadii SGR` njuolggadusaid. Digaštallamis jerrojuvvui ahte lea go Girko-čoahkkimis gelbbolašvuohta mearridit sámi girkoeallináššiid (omd. dohkkehit sámegiel liturgiijaid). Livččii go dárbu ásahit sámi girkodikki mii vállje miellahtuid SGR:ii ja mas lea gelbbolašvuohta sámi girkoeallimis? 

SGR` njuolggadusat galget maid jorgaluvvot davvi-, julev- ja lullisámegillii ja dohkkehuvvot Girkočoahkkimis. 

Mearrádus:  

1. Sámi girkoráđđi lea geahčadan ráđi njuolggadusaid, dohkkehuvvon Girkočoahkkimis jagis 2006

2. Sámi girkoráđis leat čuovvovaš mearkkašumit njuolggadusbargguide: 
· SGR atná dárbbašlažžan oažžut njuolggadusaid sihke davvi-, julev- ja lullisámegillii ja ahte dain galgá leat seamma árvu go dárogiel versuvnnas
· Njuolggadusaid dohkkeheamis leat muhtin prinsihppalaš gažaldagat maid ráđđi áigu maŋŋil digaštallat
SGR 03/07
Čoahkkingirjjit
1. Čoahkkingirji Sámi girkoráđi čoahkkimis 07.-08.09.2006, Romssas
2. Čoahkkingirji Sámi girkoráđi bargolávdegotti čoahkkimis 29.11.2006
3. Čoahkkingirji Sámi girkoráđi bargolávdegotti čoahkkimis 18.12.2006
4. Čoahkkingirji Sámi girkoráđi nuoraidlávdegottis 20.11.2006 Oslos
Mearrádus: 

Sámi girkoráđđi dohkkeha čoahkkingirjjiid.
SGR 04/07
Referáhtaáššit
1) 
Referáhtta Oslo bismagotti Sámi ressursalávdegotti čoahkkimis 06.11.2006

2)   Čoahkkingirji Ruoŧa girku Sámi girkoráđi čoahkkimis 18.-19.09.2006

3)   Davvisámi sálbmagirjelávdegotti loahpparaporta

4)   GČ 07/06 Sámi girkoeallin – rabas girku soabadeami bargguin 

5)   Sámedikki stáhta/girku cealkámuš 
Mearrádus:
Sámi girkoráđđi váldá referáhttaáššiid diehtun.  
SGR 05/07
Diehtoáššit
1) 
Reive 25.09.06 Sámedikkis;  Sámedikki áirasa ja várreáirasa nammadeapmi Sámi 
girkoráđđái.
2) 
Reive 01.12.06 Nidarosa bismagottis; njuolggadusaid rievdadeapmi sámi 
ovddasteaddji válljemis Nuoraid girkočoahkkimii.
3) 
Reive 15.12.06 Nidarosa bismagotteráđis; “Lullisámi oskooahpahusprošeakta 2006” – 
prošeaktarehkedoallu.
4) 
Davvisámi sálbmagirji – Sálbmagirj II:

· Reive 03.11.06 SGR:as Verbum lágádussii; dárbu prentehit Sálbmagirji II` stuorát bustávaiguin
· Reive 16.11.06 Verbum lágádusas; Sálbmagirji II` divodeami birra ja vástádusreive Sis-Finnmárkku proavásis 29.11.06 Verbum lágádussii
· Reive 08.12.06 Verbum lágádusas; Sálbmagirji II` ođđasit  prenten
5)  
Samarbeidsrådet Kristne Kirker Bárentsguovllus; 10-jagi ávvudanprográmma 
Romssas 08.10.06 Romssas. 

6)  
Reive 27.11.06 Norgga girkus Ruoŧa girkui; Inger Aasa Marklunda jápmin, e-boasta 

       
22.01.07 ja muitosátni 01.02.07 SGR oassálastimis hávdádeamis 02.02.07. 

7)  
Raporta 15.01.07 suohkanbáhpas Ole Bekkelund; girkolaš bálvalusat sámi- ja 
dárogillii jagis 2006. 

8)  
Raporta 18.12.06 Deanu ja Unjárgga mišuvdnalávdegotti jođiheaddjis Reidunn 

Slettan; ecuadoralaš guossit galledeame, 18 - 19.10.06.

9)  
Reive 18.01.07 ja gihpa SGR:as báhppasuohkaniidda Sámi álbmotbeaivvi 

      
čalmmusteamis searvegottiin. 

10)  
Reive 07.09.06 Hans Ragnar Mathisenis; birasvearredagut Sálašvákkis. 

11)  
Bovdehus Romssa fylkasuohkanis sámekonferánsii Romssas 26 - 27.10.06.

12)  
Nye Norges kristne råd: Bovdehus ekumenalaš ipmilbálvalussii Akershus 

šloahttgirkus 15.10.06.

13)   
Árkabisma Anders Wejryda galledeapmi Oslos 09.10.06 – prográmma.
14)   
Bovdhus Leaŋkaviika searvegottis beaiveseminárii ”Vuoiŋŋalaš geahččanguovllut     

  
Arvid Hansena poesiijas”, Finnsnes 24.11.06.
15)   Juovladearvvuođat Norgga Sámemišuvnnas.

16)   Aviisačállosat
Lassi diehtoášši: 

17) 
Reive 01.02.2007 Nidarosa bismmas; lullisámi allameassoliturgiija gaskaboddosaš 
dohkkeheapmi 

Mearrádus:

Sámi girkoráđđi váldá diehtoáššiid diehtun.  

SGR 06/07
Guovddášgirkolaš ráđiid 2006` jahkedieđáhus
Čoahkkáigeassu 

Girkočoahkkin mearridii jagis 2004 Girkoráđđái sirdit válddi dohkkehit Girkuidgaskasaš ráđi ja Sámi girkoráđi dieđáhusa. Dat mearkkaša ahte Girkoráđđi dohkkeha dieđáhusa buot golmma ráđi ovddas ja sádde dan diehtun Girkočoahkkimii ja departementii. 

-------
Jahkedieđáhus geahčaduvvui. Čoahkkimis bohte čuovvovaš mearkkašumit:  

6. s:   ”Sámi girkoeallin ressursajoavkku ásaheapmi” rievdaduvvo ná: Sámi ipmilbálvalus 
          ressursajoavkku ásaheapmi”  
11. s:  Nuoraidkonsuleantta bargu beassášdoaluiguin 2006:s Guovdageainnus berre boahtit 
          oidnosii jahkedieđáhusas.   

Mearrádus:

1.
Sámi girkoráđđi giitá čállingotti buori barggu ovddas mii lea dahkkon jagis 2006

2. Sámi girkoráđđi dohkkeha jahkedieđáhusa Sámi girkoráđi doaimma birra jagis 2006 daiguin mearkkašumiiguin mat ovddiduvvoje čoahkkimis. Jahkedieđáhus sáddejuvvo Girkoráđđái dohkkeheapmái
3.   Sámi girkoráđđi bivdá loahpalaš jahkedieđáhusa ovddiduvvot diehtoáššin boahtte

      SGR` čoahkkimis
SGR 07/07
Guovddášgirkolaš ráđiid 2007`jahkeplána   
Čoahkkáigeassu 

Guovddášgirkolaš ráđiid jahkeplána lea ráhkaduvvon Girkočoahkkima mearrádusaid ja departementta juohkinreivve vuođul. Maiddái miellahttovuohta ekumenalaš lihkadusain ja šiehtaduvvon girkošiehtadusat váikkuhit plána. Guovddášgirkolaš ráđit dohkkehit plána, ja Girkoráđđi lea ruđalaš ovddasvástideaddji. 

-----

Jahkeplána geahčaduvvui. Ráđđi evttohii čuovvovaš rievdadusaid:  
10. s.: ”Den norske kirkes urfolksengasjement” vuolábeallái lasihuvvo čuovvovaš cealkka (čállojuvvon kursiivan):

1. ”Dan maŋemus logi jagi bargguin leat olmmošvuoigatvuohtagažaldagat ja eanavuoigatvuođat, lassin álgoálbmogiid kultuvrra ealáskahttenbarggut leamaš guovddážis,”

2. ”Maŋŋil ovttasbarggu jagis 2006 áigut 2007:s buktit mearkkašumiid plánejuvvon Luhterlaš Máilmmilihtu álgoálbmotprográmmii ja doaibmat maid váikkuheaddjin dan ásahit”. 

21. s.: 5. čuoggái lasihuvvo čuovvovaš cealkka (kursiiva čállosiin):

”Buktán mearkkašumiid ja doaibman váikkuheaddjin ásahit Lutherlaš Máilmmilihtu álgoálbmotprográmma. 

21. s., 4. čuokkis: SGR bivdá 2007` jahkedieđáhussii lasihit eanet dieđuid sámi oskooahpahusa birra. 


Mearrádus:  

Sámi girkoráđđi dohkkeha ovddiduvvon jahkeplána evttohusa ráđi bargguin 2006:s 

daiguin rievdadusaiguin mat ovddiduvvoje čoahkkimis.   

SGR 08/07
Guovddášgirkolaš ráđiid 2007`bušeahtta  
Čoahkkáigeassu 

Bušeahtta lea juogaduvvon siskkobealde 46,851 mill. kr mas 24,6 mill. kr leat bálkágolut. 

Mearrádus:  


Sámi girkoráđđi dohkkeha ovddiduvvon bušeahttaevttohusa jahkái 2007 Sámi 

girkoráđi doaimmaide. 

Sámi girkoráđđi hálida mearkkašit ahte ráđđi ain lea huksendásis ja dárbbaša lassi 

juolludemiid boahtteáiggis. 

SGR 09/07
Stáhtabušeahtta 2008. Vuoruheamit girkolaš bargguide 



ollislaččat
Čoahkkáigeassu 

Daid mearkkašumiid ja 2007` juolludeami vuođul maid Girkoráđđi lea ožžon, ja Norgga girku ollislaš ruhtadili árvvoštallama vuođul evttoha Girkoráđđi čuovvovaš vuoruhemiid 2008 stáhtabušeahtas: 
· Oskooahpahusođastus

· Proavásođastus – ođđa organiseren ja báhppabálvalusa jođiheapmi 

· Searvegoddebáhppavirggit searvegottiin gos álbmoga lassáneapmi lea stuoris ja sierrabáhppavirggit
Eanas evttohusat juolludemiide leat ovddeš mearrádusaid čuovvoleamit, vai daid lea vejolaš čađahit dahkkojuvvon plánaid mielde ja vugiin mii buktá buoremus bohtosiid mearriduvvon mihtuid ektui.  

Seammáš oaidná Girkoráđđi dárbbu čujuhit eará stuora hástalusaide Norgga girkus. Dat leat:

· Báikkálaš girku ruhtadilli 

· Girkovisttiid divodeamit ja ođasmahttimat, lassigolut ráfáidahttojuvvon ja suodjalanárvosaš girkut ja ođđa girkuid huksen

· Girkolaš ođastus- ja čielggadanbarggut boahttevaš stáhta-girku oktavuođas, girkoortnet ja sis-girkolaš organiseren
· Doarjja diakoniijavirggiide

· Norgga girku miellahttoregisttar

· Girku ja kultuvra – regiovnnalaš guovddážat
Mearrádus:  

Sámi girkoráđđi váldá ovddiduvvon evttohusa diehtun čuovvovaš kommeanttaiguin: 
· SGR hálida mearkkašit ahte golmma davimus bismagottit leat unnán dahje eai obanassiige vuoruhan sámi girkoeallima. Dat lea ráđi mielas moaittihahtti ja ii dávis dan ovddasvástádussii mii bismagottiin lea sámi girkoeallima hárrái

· SGR lea ráđđálagaid Oslo bismagottiin máŋga jagi geahččalan oažžut sámi báhppavirggi Lulli-Norgii, mas Oslo galggašii váldobáikin. SGR hálida deattuhit dakkár virggi mávssolašvuođa dakkár guovllus gos orrot sápmelaččat geat leat eret iešguđet sámi guovlluin
· SGR deattuha dárbbu nannet sámi dulkonbálvalusa ođđa virggiin Davvi-Hålogalándda bismagottis. SGR hálida maid čujuhit ahte dárbu sámi dulkonbálvalusaide girkus lassána dađistaga go eanet suohkanat servet sámegiela hálddašanguvlui. Das ii leat mearkkašupmi dušše guoskevaš searvegottiide, muhto maiddái proavássuohkaniidda ja bismagottiide
SGR 10/07
Stáhtabušeahtta 2008. Vuoruheamit girkoráđđái gulli 




bargguide
Čoahkkáigeassu 

Girkoráđđi galgá ovddidit bušeahttaevttohusa Kultuvra- ja girkodepartementii ovdal njukčamánu vuosttaš beaivvi 2008. Vuoruhuvvon suorggit gos lea dárbu eanet ressurssaide jagis 2008, leat čielggaduvvon. Evttohusaid ruđalaš váikkuhusat leat meroštallojuvvon 5,01 mill. kruvdnui lassin juolludemiide Oskooahpahusprošektii. 


Mearrádus:  
Sámi girkoráđis leat čuovvovaš vuoruheamit 2008` stáhtabušehttii:
· Nuorra girkus lea okta Norgga girku vuoruhansurggiin. SGR deattuha man dehálaš SGR` nuoraidbargu lea leamas jagi 2000 rájes ja hálida danin vuoruhit fásta virggi sámi nuoraid bargguide. 
SGR 11/07
Sámi girkoráđi bargu viidáseappot álgoálbmotgažaldagaiguin     
Čoahkkáigeassu 

Álgoálbmotgažaldagat leat leamaš dehálaš oassin Sámi girkoráđi doaimmas álggu rájes, jagis 1993. Dalle go Girku Máilmmiráđi (GM) álgoálbmotprográmma ásahuvvui jagis 1995, lei dát prográmma dehálaš ovttasbargo-guoibmi. Álgoálbmotovttastuhtti biddjui Genévai gos eará dehálaš riikkaidgaskasaš organisašuvnnat nai ledje, daid gaskkas ON. Jagis 2003 sirdojuvvui GM` álgoálbmotprográmma regiovnnaide, muhto álgoálbmotovdda-steaddjit GM` váldočoahkkimis Porto Alegres ovddidedje čielga ávžžuhusa sirdit álgoálbmotprográmma fas Genévii. Sin dovde ahte álgoálbmotbarggut unniduvvoje go dat sirdojuvvui regiovnnaide.    

2006` čavčča mearriduvvui fas álgoálbmotprográmma sirdojuvvot ruovttoluotta Genévii jagis 2007. GM lea hástán Norgga girku ja eará davviriikkalaš girkuid veahkehit ruđalaččat vai sáhttet ođđa álgoálbmotovttastuhtti bidjat virgái. 

Vaikko Lutherlaš Máilmmilihttu (LML) maid bargá ásahit iežaset álgoálbmotprográmma, de lea dán vuoru dehálaš ahte Norgga girku doarju GM` álgoálbmotprográmma vai joatkevašvuohta oallut jagiid álgoálbmotbargguin sáhttá bisuhuvvot.  


Mearrádus:  

1.  Sámi girkoráđđi lea muosáhan ahte Girkuid Máilmmiráđi álgoálbmotprográmma 

     lea leamaš dehálaš ovttasbargoguoibmi álgoálbmotgažaldagain dan rájes go dat 
  
     ásahuvvui jagis 1995. Álgoálbmotprográmma lea maid váikkuhan buriid 
   
     riikkaidgaskasaš mannolagaid álgoálbmogiid vuoigatvuođaid vuhtiiváldimis.

2.  Sámi girkoráđđi mearrida jagis 2007 bidjat 70 000 kr OVF ruđain Girkuid
           Máilmmiráđi álgoálbmotprográmmii. 

3.  Sámi girkoráđđi lea duhtavaš go LML dál bargá ásahit álgoálbmotprográmma. Ja 
           SGR:as leat buorit vuordámušat LML` ráđđečoahkkimii Lund:as njukčamánu 2007 
           gos dát ášši galgá meannuduvvot.  
SGR 12/07
Sámi searvegoddi lullisámiguovllus  
Čoahkkáigeassu 

Sámi girkoráđđi lea dorjon Nidarosa bismagotteráđi ja dan sámi girkoeallinlávdegotti (ÅGM) barggu nannet lullisámi girkoeallima ruđalaččat ja organisatuvrralaččat/-hálddahuslaččat. Lea áibbas dárbu sierra doaibmabijuide jus galgá lullisámi girkoeallima sihkarastit. Ášši lea vuđolaččat meannuduvvon SGR áššis 12/05 Sámi searvegoddi lullisámi guovllus, masa Sámi girkoráđđi buvttii cealkámuša ja dajai ahte ášši fertešii meannuduvvot Norgga girku ođastusbargguid olis. 

--------
Jurdda meannudit ”Sami searvegoddi lullisámi guovllus”- ášši Norgga girku ođastusbargguid olis, buvttahii fas ođđa oktavuođa ja ovttasbarggu gaskal Nidarosa bismagotteráđi, ÅGM ja GR/SGR čállingotti jagiin 2005-2006:s
GR` bálvágotti ja hálddahus ossodat lea ráđđálagaid ÅGM:in ja SGR` čállingottiin ráhkadan organiserenmálliid, ja dárkkuhan juridihkalaš ja ruđalaš beliid. Ulbmil lea ahte ”Sámi searvegoddi lullisámi guovllus” galgá doaibmat geahččalan ásahussan 01.01.2008 rájes.  


Mearrádus:  

Sámi girkoráđđi lea ožžon dieđu ja doarju Girkoráđi barggu ásahit ”Sámi searvegoddi 

lullisámi guovllus” geahččalan ásahussan 01.01.08 rájes. 

SGR 13/07
Girkomusihkkaplána – nammadit sámi áirasa bargojovkui
Čoahkkáigeassu 

Girkočoahkkin meannudii Girkomusihkkaplána evttohusa jagis 2006. Doppe mearriduvvui sáddet plána fas ruovttoluotta hálddahussii. 

Mearrádusa 2. čuokkis: Girkočoahkkin bivdá Girkoráđi nammadit govdadis ovttastuvvon bargojoavkku ja addit ođđa mandáhta ráhkadit ođđa Girkomusihkkaplána. 

Girkočoahkkinkomitèa cealkámuša 3. mearkkašumis daddjui ná:

Komitèa oaidná dárbbu oažžut sámi perspektiivvaid buorebut mielde.  

Girkočoahkkin áigu čoahkkimisttis guovvamánu 13.-14. beivviid nammadit ođđa komitèa ráhkadit ođđa Girkomusihkkaplána evttohusa. 

Sámi girkoráđđi lea bivdojuvvon árvalit áirasa dán komitèii. Áirras nammaduvvo dábálaš lahttun komitèii, muhto sus galgá sierra ovddasvástádus vuhtiiváldit sámi perspektiivvaid.


Mearrádus:  

SGR nammada čuovvovaš olbmuid Girkoráđi komitéai mii galgá ráhkadit ođđa 
Girkomusihkkaplána: 

Fásta miellahttu: Liv Rundberg


Várrelahttu: 
    Jovna Zahkarias Dunfjell

SGR 14/07
OVF – ruhtajuolludeamit
Čoahkkáigeassu 

OVF (Opplysningsvesenets Fond) ruđaid juolludeapmi dahkkojuvvo lága ”Lov om Opplysningsvesenets Fond, ásahuvvon geassemánu 7. beaivvi, ja Opplysningsvesenets Fond – Tilskudd til kirkelige formål” njuolggadusaid vuođul, mat mearriduvvoje Girkočoahkkimis jagis 1997 (GČ 12/97). Njuolggadusat rievdaduvvoje Girkočoahkkimis (GČ 09/00), unnit rievdadus dahkkui Girkočoahkkimis jagis 2002 (GČ 11/02). Girkoráđđi ja bismagotteráđit ožžot jahkásaččat eanet ohcamušaid OVF:ii go dan maid lea vejolaš juolludit. Buorit prošeavttat eai oaččo doarjaga go ruhtasupmi maid hálddašit, lea unnit go dat mii ohccojuvvo. Stuoradiggi, departementa ja Girkočoahkkin bidjet maid vissis rájiid muhtin oassái dan ruhtasupmis mii hálddašuvvo.  

Girkoráđđi ja bismagotteráđit leat OVF juolludemiid doarjjahálddašeaddjit.

Dat mearkkaša ahte Girkoráđđi ja bismagotteráđit leat ovddasvástideaddjit addit juolludan rámmaid doarjjavuostáváldiide.  Girkuidgaskasaš ráđđi ja Sámi girkoráđđi leat dat geat ožžot doarjaga ja mat sáhttet daid juohkit prošeavttaide daid ruđalaš rámmaid siskkobealde maid Girkoráđđi lea bidjan. Sámi girkoráđđi juohká prošeavttaide vuoruhansuorggis mii gullá ”Sámi girkoeallimii”. Dán jagi juohká Girkoráđđi 700 000,- kr bargguide sámi girkoeallimis. Buorre oassi dain ruđain mannet bargguide Sámi girkoráđi olis, ja muhtin oassi olggobeale prošeavttaide. Jagis 2006 lea adnon 116 000,-  kr eanet ipmilbálvalusbargguide, ja danne lea juolludeapmi jahkái 2007 seamma meari unniduvvon. 


Mearrádus:  

Sámi girkoráđi ruhtajuolludeamit prošeavttaide leat nugo prošeaktabajilgovas mildosis 
ovdanboahtá. 
SGR 15/07
Muđui: 1) Kanturbáiki SGR` čállingoddái
Ráđđái addojuvvoje dieđut ovddeš mearrádusaid birra SGR` čállingotti kanturbáikki hárrái, ášši 13/98 ja ášši 21/98. 
Lea lunddolaš ahte váldočálli virggi almmuheapmi gehččojuvvo kanturbáikki gažaldaga oktavuođas. Girkoráđi direktevra oaivvilda leat dárbbašlažžan konstitueret váldočálli ovdal go stuorit ođđasitorganiserenbarggut álggahuvvojit ovdal ođđa virgádeami. Dat nanne barggu joatkevašvuođa. Ráđđeaddi ja oahpahuskonsuleanta leaba virgái áigeguovdilat. Ráđđái dieđihuvvui ahte lea dárbbašlaš dahkat ruđalaš čielggademiid váldočálli konstitueremis.     

Mearrádus:  

Sámi girkoráđi čállingotti kanturbáiki lea jagi 1995` rájes leamaš seamma sajis go 

GGR Oslos. SGR` áššis 21/98 ”Mearridit Sámi girkoráđi hálddahusa doaibmabáikki” 


mearridii Sámi girkoráđđi doalahit čállingotti ain Oslos muhtin 6-jagi áigodaga, muhto 


ahte ”ášši geahčaduvvo ođđasit jagis 2005”. Gažaldat ii ovddiduvvon ráđđeáigodagas 


2003 – 2006. 

1.   SGR bealis lea huksenáigodagas leamaš ávkkálaš doalahit kanturbáikki Oslos, 


      muhto dál lea áigi láddan árvvoštallat eará vejolaš kanturbáikki.

2.   SGR oaivvilda leat lunddolažžan árvvoštallat ođđasit SGR` čállingotti 
                  kanturbáikki váldočálli molsuma oktavuođas jagis 2007. 

3.   Váldočállivirgi ii almmuhuvvo ovdal go kanturbáikkiproseassa lea čađahuvvon. 

4.   SGR hálida meannudit ášši máŋgga čoahkkima badjel ja sirdit jođiheaddjái ja 
                  váldočállái válddi bargat áššiin miessemánu čoahkkima rádjái. 

5.   Doaibmi váldočálli virgáduvvo ja jođiha ođđasitorganiserema ovttas SGR` 

      jođiheddjiin.
SGR deattuha ahte doaibmi ja dálá váldočállit berreba oažžut vejolašvuođa 
bargat ovttas muhtin áiggi.  

